
АҢДАТПА 

Зерттеудің өзектілігі цифрлық құралдарды тілдік білім берудің 

лингвомəдени парадигмасына біріктіретін инновациялық форматтарды 

іздестіруге негізделген. Лингвистикалық цикл пəндерін оқыту үдерісінде 

лингвомəдени тəсілмен корпустық технологияларды əдіснамалық синтездеу 

қажеттілігі Ұлттық тілдік корпустардың мəдени негізделген түс атаулары 

қолданылған сөздері бар түпнұсқалық мəтіндер материалдарында белгіленеді. 

Зерттеу нысаны түс мəндері семантикасының лингвомəдени компоненті 

жəне корпустық технологияларды қолдану арқылы оны зерттеу əдіснамасы 

болып табылады. 

Зерттеудің мəні – корпустық лингвистика əдістерімен анықталатын түс 

мəндерінің мəдени-тарихи, аксиологиялық, прагматикалық мағыналарының 

жиынтығы жəне болашақ педагог-филологтардың лингвомəдени, 

коммуникативтік жəне лингводидактикалық құзыреттерін қалыптастырудағы 

олардың əлеуетін анықтау. 

Зерттеудің мақсаты – білім беруді цифрландыру жағдайында болашақ 

филолог-педагогтарды даярлаудың тиімділігін арттыру үшін корпустық 

технологияларды қолдану барысында түс мəндері семантикасының 

лингвомəдени компонентін анықтау жəне түсіндіру бойынша əдістемелік 

жүйені теориялық негіздеу жəне практикалық əзірлеу. 

Зерттеу гипотезасы лингвистикалық цикл пəндерін оқыту үдерісінде 

корпустық технологияларды қолдану арқылы түс мəндерінің семантикасын 

түсіндіру нақты материалды статистикалық талдау арқылы тілдің мəдени 

кодтарын анықтауға жəне верификациялауға мүмкіндік беретін Data-Driven 

learning тəсілін іске асыруды қамтамасыз етеді жəне болашақ педагог-

филологтардың сандық, лингвомəдени, коммуникативтік жəне 

лингводидактикалық құзыреттерін елеулі түрде көтереді деп болжам жасауға 

негізделеді.  

Зерттеудің міндеттері: 
1.  Əлемнің ұлттық кеңістігінде этномəдени құндылықтарды 

бейнелейтін вербальды мəдени мағыналар ретінде түс мəндерінің 

семантикасын зерделеу ерекшелігін негіздей отырып, лингвомəдениеттің 

генезисі мен теориялық қайнар көздерін зерттеу. 

2. Қазақстандық жəне шетелдiк ғалымдардың еңбектерiн тірек ретінде 

негізге ала отырып, лингмəдени аспектiде түс мəндерiнiң семантикасын 



зерттеудiң теориялық-əдiстемелiк негiздерiн айқындау, корпустық 

технологияларды қолдана отырып, олардың денотативтiк, коннотативтiк жəне 

мəдени-символдық компоненттерiнiң құрылымын жiктеу мен түсiндiру 

негiздерiн айқындау. 

3. Лингвомəдени жəне коммуникативтік құзыреттілікті дамыту факторы 

ретінде түс мəндерінің семантикасын корпустық зерттеулердің əдістемелік 

негіздерін айқындау; лингвомəдени кодты түсіндіру жəне түрлі 

коммуникативтік жағдайларда түс мəндерін тиімді пайдалану қабілетін 

дамыту мақсатында білім алушылардың əлеуетін негіздеу. 

4. Болашақ педагог-филологтардың авторлық дидактикалық 

материалдар мен оқу тапсырмалары жүйесіне түс мəндері семантикасын 

корпустық зерттеу нəтижелерін кіріктіру алгоритмдерін меңгеруге 

бағытталған лингводидактикалық құзыреттілігін қалыптастырудың 

əдістемелік моделін негіздеу жəне жүзеге асыру. 

5. Мəдени кодтың таңбасы ретінде түс мəндерінің семантикасын 

анықтау жəне түсіндіру арқылы лингвомəдени, коммуникативтік жəне 

лингводидактикалық құзыреттерді қалыптастыруға бағытталған 

лингвистикалық цикл пəндерін оқытуға корпустық технологияларды енгізудің 

авторлық əдістемелік жүйесін əзірлеу жəне сынақтан өткізу, сондай-ақ 

Қазақстан Республикасының көпмəдениетті жəне көптілді ортасында 

мəдениетаралық коммуникация дағдыларын қалыптастыру. 

Диссертациядағы зерттеу материалдары қазақстандық жəне шетелдік 

ғалымдардың лингвистика, этнолингвистика, лингвомəдениет саласындағы 

еңбектерінен тұратын кешенді; орыс жəне қазақ тілдерінің ұлттық 

корпустарынан алынған лингвистикалық мəліметтердің репрезентативтік 

жиынтығын; лексикографиялық дереккөздерді; оқу-əдістемелік 

материалдарды, авторлық диагностикалық материалдарды, сондай-ақ 

педагогикалық эксперимент жүргізу барысында алынған эксперименттік 

мəліметтерді қамтиды. 

Зерттеу əдістері:  
1) зерттеу барысында түс мəндерінің семантикасын теориялық зерделеу 

кезеңінде: талдау жəне синтездеу əдістері; сипаттау-талдау əдісі; 
салыстырмалы-типологиялық əдіс; терминологиялық талдау əдістері 

пайдаланылды.  
2) түс мəндерінің семантикасын түсіндіру кезеңінде, лингвистикалық 

цикл пəндерін оқыту практикасында корпустық технологияларды қолдана 

отырып: конкордтық талдау; коллокациялық талдау; квантитативтік 
талдау; лингводидактикалық модельдеу əдістері кеңінен қолданылды. 

3) авторлық əдістемелік жүйені негіздеу жəне оның тиімділігін тексеру 

кезеңінде: педагогикалық эксперимент; педагогикалық модельдеу əдісі; 
сараптамалық бағалау жəне диагностика əдісі; деректерді статистикалық 
өңдеу əдістері; педагогикалық рефлексия əдістері қолданылды. 

Қорғауға ұсынылатын ережелер: 
1. Лингвомəдени аспектідегі түс мəндерінің семантикасы этномəдени 

құндылықтарды жəне əлемді қабылдаудың ұлттық ерекшелігін 



жандандыратын күрделі вербалданған мəдени кодты білдіреді. Түс мəндерінің 

мəдени шарттылығы олардың əлемнің ұлттық кеңістігіндегі рөлін айқындайды 

жəне кешенді лингвомəдени талдауды талап етеді. 

2. Түс мəндерінің семантикасын түсіндірудің лингвомəдени аспектісі 

тілдегі түс мəндерінің қызмет атқаруының өзектілігі негізінде олардың 

құрылымының теориялық негіздемесін біріктіретін, семантикасын, теориялық 

тұжырымдамаларын нақтылау жəне верификациялау құралы ретінде 

корпустық технологияларды жіктеу мен қолданудың кешенді тəсілдеріне 

негізделеді. 

3. Лингвистикалық пəндерді оқытуда түс мəндері семантикасында 

корпустық талдауды қолдану əдістемесі болашақ педагогтардың 

лингвомəдени жəне коммуникативтік құзыреттерін қалыптастырудың негізгі 

шарты болып табылады, өйткені контекстермен жəне коллокациялармен 

жұмыс мəдениетаралық коммуникацияда түс мəндерін тиімді қолдануға 

мүмкіндік беріп қана қоймай, мəдени кодтарды саналы түрде декодтауды 

қамтамасыз етеді.  

4. Болашақ педагог-филологтардың лингводидактикалық құзыретін 

тиімді қалыптастыру тапсырмалар жүйесіне жəне дидактикалық 

материалдарға корпустық деректерді түрлендіру алгоритмдерін дəйекті 

игеруді қамтамасыз ететін мəтінді талдаудың корпустық əдістерін меңгеруге 

негізделген авторлық əдістемелік модель арқылы қамтамасыз етіледі. 

5. Корпустық технологияларды лингвистикалық цикл пəндерін оқытуда 

кіріктіре қолдану лингвомəдени, коммуникативтік жəне лингводидактикалық 

құзыреттерді тиімді қалыптастыруды қамтамасыз ететін біртұтас əдістемелік 

жүйе болып табылады. Əдістемелік жүйені байқаудан өткізу Қазақстан 

Республикасының көптілді білім беру кеңістігі жағдайында оның 

мəдениетаралық коммуникация дағдыларын қалыптастырудағы нəтижелілігін 

растайды. 

Зерттеудің жаңалығы дəстүрлі семантикалық талдауды жəне 

корпустық лингвистиканың мүмкіндіктерін кіріктіретін лингвомəдени 

аспектідегі түс мəндерін зерделеудің кешенді тəсілінен тұратындығында. Түс 

мəндерінің семантикасы Қазақстанның көптілді ортасын ескере отырып, орыс 

жəне қазақ тілдерінің түпнұсқалық материалдарында зерттеледі. Сонымен 

қатар зерттеу нəтижелерінің жаңалығы лингвистикалық цикл пəндерін оқыту 

практикасында түс мəндері семантикасын корпустық зерттеулердің 

əдістемелік негіздерін жасаудан тұрады. Сондай-ақ болашақ педагогтардың 

лингвомəдени жəне коммуникативтік құзыреттерін қалыптастыруға арналған 

оқу тапсырмалары жүйесін əзірлеуде іске асырылатын түс мəндері 

семантикасын корпустық зерттеулердің лингводидактикалық əлеуеті 

негізделеді. Зерттеудің бұдан басқа да жаңалығы корпустық лингвистика 

құралдарымен күшейтілген тілдік пəндерді оқытуда лингвомəдени жəне 

прагматикалық тəсілдерді біріктіруді қамтитын авторлық əдістемелік жүйені 

əзірлеумен қамтамасыз етіледі. Құзыреттерді қалыптастыру мəдени-

таңбаланған лексика құрамындағы түс мəндерінің семантикасымен жұмыс 



істеу негізінде жүргізіледі, ол өз кезегінде ұлттық корпустар ұсынған дəлме-

дəл түпнұсқалық материалдарда зерделенеді. 

Зерттеудің теориялық маңыздылығы корпустық технологияларды 

қолдана отырып, түс мəндерінің семантикасын кешенді зерттеу арқылы 

лингвомəдениетті, сандық лингводидактиканы, педагогиканы дамытуға елеулі 

үлес қосумен айқындалады. Жұмыстың ғылыми-теориялық құндылығы 

қазақстандық жəне шетелдік зерттеулерге сүйене отырып, түс мəндерінің 

семантикасы туралы ғылыми түсінікті кеңейтуден тұрады: орыс жəне қазақ 

тілдеріндегі əлемнің түс бейнесінің теориялық модельдері нақтыланып, 

толықтырылды; түстік мəндердің қайталама номинациялары мен мəдени 

мағыналарын қалыптастыру тетіктері анықталды; түрлі тəсілдер мен 

тұжырымдамаларды қамтитын түс мəндерін жіктеу ұсынылды. Зерттеудің 

əдіснамалық жаңалығы түс мəндері семантикасының лингвомəдени 

ерекшелігін нақтылауда  корпустық деректердің репрезентативтілігін 

дəлелдеуге арналған корпустық технологиялармен дəстүрлі лингвистикалық 

əдістердің тиімді кіріктірілуін негіздеумен қамтамасыз етіледі. Болашақ 

педагог-филологтардың лингводидактикалық құзыреттілігін қалыптастыру 

негізі ретінде лингвистикалық материалды талдаудың корпустық əдістерінің 

маңыздылығы теориялық тұрғыдан дəлелденді. Зерттеуде ұсынылған 

авторлық əдістемелік жаңашылдық жүйе көп мəдениетті Қазақстанның білім 

беру ортасы жағдайында тілдік білім беруді дамытуға айтарлықтай үлес 

қосады. 

Зерттеудің практикалық маңыздылығы оның нəтижелерін жоғары 

мектептің білім беру үдерісінде, сондай-ақ болашақ педагогтардың кəсіби 

қызметінде қолдану мүмкіндігінен тұратындығында. Тілдік фактілерді 

корпустық зерттеудің əзірленген əдістемелік жүйесі мен алгоритмдерін тілдер 

бойынша педагогтарды даярлау жөніндегі білім беру бағдарламаларына, 

сондай-ақ магистратура мен докторантура деңгейіндегі пəндерге 

(лингвомəдениеттану, корпустық лингвистика жəне т.б.) кіріктіруге болады. 
Зерттеуде ұсынылып отырған дидактикалық материалдар кешені 

лингвомəдени, коммуникативтік жəне лингводидактикалық құзыреттерді 

қалыптастыру үшін өзге филологиялық пəндер шеңберінде жаңа сипатқа ие 

бола алады.  Практик-мұғалімдер тапсырмалар мен жұмыс парақтары жəне 

басқа да дидактикалық өнімдер жүйесіне корпустық деректерді түрлендірудің 

лингводидактикалық алгоритмдерін оқу үдерісінің педагогикалық дизайны 

шеңберінде пайдалана алады. Зерттеу материалдары филологиялық талдауда 

цифрлық құралдарды пайдалану саласындағы біліктілікті арттыру 

курстарының мазмұны ретінде қызмет ете алады. 

